TRADUCIR DO FINLANDES PARA O GALEGO:
O BOSQUE DOS RAPOSOS AFORCADOS
DE ARTO PAASILINNA

Tomas Gonzalez Ahola

Neste breve artigo tentarei facer unha aproximacién teérico-practica ao
que foi traducir a novela de Arto Paasilinna O bosque dos raposos aforcados
(Hiirtettyjen Kettujen Metsd) do finlandés para o galego, tendo en conta que
os precedentes de traducion de obras finlandesas para o noso idioma son mais
ben escasos ou inexistentes. Voume centrar principalmente nos aspectos po-
sitivos e negativos da introducién dunha nova literatura no sistema literario a
través da traducion e despois no método empregado para salvar determinadas
dificultades e caracteristicas especiais do texto finlandés, e o xeito no que estas
se reflicten en maior ou menor medida no texto traducido.

A literatura finlandesa no sistema literario galego'.

A publicacién de O bosque dos raposos aforcados por parte de Rinoce-
ronte Editora supuxo a primeira traducién dunha obra completa do finlandés
para o galego, o que veu cubrir un oco significativo no noso sistema literario,
posto que dita proposta axudou en certa medida a reducir o grao de dependen-
cia respecto do sistema espafiol, moito mais poderoso no 4mbito da traducién.
Ainda asf, existe un precedente de traducién do finlandés para o galego bastan-
te anterior, ainda que polas caracteristicas da publicacién quedou descoiiecido
para a maioria da xente. Tratase da publicacién en 2001 do primeiro canto
do Kalevala (o poema épico fundacional dos finlandeses) na xa desaparecida
revista Alquimia, ligada 4 facultade de Filoloxia da usc. Isto estaba enmarcado
nun proxecto moito mais grande, que era a traduciéon completa dos cincuenta
cantos do Kalevala, pero que nunca cheguei a rematar (ainda que con toda se-
guridade retomarei algin dia). Este proxecto era complexo en extremo, posto
que 4 dificultade do texto (escrito en carelio épico, unha variante arcaizante
do dialecto mais oriental de Finlandia) engadiaselle a fabricaciéon dun gale-

1 Emprego aqui o concepto “sistema literario” no sentido que lle d4 Itamar Even-Zohar, da
escola de Tel-Aviv, dentro do marco da sta “Teoria dos Polisistemas”.

go-portugués artificial e medievalizante, para tentar conservar o efecto de es-
traflamento que o poema épico produce sobre calquera lector finlandés®. Por
tanto, pddese asegurar que a traducion de O bosque dos raposos aforcados foi
a primeira do finlandés para o galego, posto que a antes mencionada ficou tan
sO na categoria de “experimento”.

Para entender ben a posicién que ocupa a novela de Paasilinna no noso
sistema literario e a que poderia ocupar a partir de aqui calquera outra obra fin-
landesa € preciso afondar un pouco nas caracteristicas culturais e xeoliterarias do
pais ndrdico, posto que a pouco que se comeza a investigar o tema, de seguido
aparecen paralelos e similitudes entre Finlandia e Galiza. Dende o punto de vista
lingtiistico, Finlandia acaba de sair dunha situacién de diglosia semellante 4 que
se da na Galiza, ainda que se cabe incluso mdis negativa para a lingua autdctona.
A comezos do século XX o sueco era ald a unica lingua de cultura, a lingua da
Administracién e da Universidade. S6 un intenso proceso de nacionalizacién da
cultura e normalizacidn lingiiistica, axudado en boa medida pola consecucion da
independencia en 1917 fixo que a lingua da metrépole colonial (o sueco) queda-
se relegada 4 zona de influencia directa escandinava, na costa oeste do pafs. Esta
situacion, ligada & posicién xeopolitica do pais ndérdico, como “zona sanitaria”
entre os bloques capitalista e comunista durante a Guerra Fria, fixo que a lite-
ratura finlandesa tendese sempre a un modelo de defensa dos valores nacionais
e 4 diferenciacion, algo similar ao que ocorre na Galiza, onde a carencia dunha
normalidade lingiiistica e cultural afecta directamente 4 producion editorial, na
que se tende a privilexiar sempre o feito diferencial (que 4 sta vez sup6n un
recofiecemento da dependencia respecto da cultura espafiola).

Xa nun ambito menos politico, os vencellos entre Finlandia e Galiza son
igualmente fondos, e algtins deles estdn moi presentes na obra de Paasilinna. Por
un lado a relaciéon home-natureza € un dos eixos tematicos que vertebran a obra
deste autor, algo facilmente comprensibel para os galegos, se temos en conta a
imaxe da Galiza rural, a dependencia da terra e a relaciéon romantica coa nature-
za, o que nos fai comprender a moitas das personaxes de Paasilinna como moito
mais achegadas a nés. Por outro lado, o caracter frio e desconfiado dos finlande-
ses, a stia veneracion 4 bebida, o humor negro do que fan gala e moitos outros
aspectos do seu comportamento tefien tamén un paralelo claro cos galegos (ou
polo menos cunha imaxe estereotipada dos mesmos), o que fai que o lector se
sorprenda ds veces de atopar elementos familiares, cando a predisposicidn ante
un texto dunha cultura tan afastada sexa o da total falta de conexion.

Problemas especificos da traducion do finlandés para o galego.
O feito de ser o primeiro en traducir desde unha lingua determinada a
outra trae consigo unha serie de beneficios, pero tamén de problemas e res-

2 Esta idea foi suxerida en grande medida pola ben cofiecida traducién espafiola da Iliada do
profesor Agustin Garcia Calvo.

ponsabilidades. A carencia dun modelo de traducién anterior implica un maior
grao de liberdade por carecer dun referente, tanto desde un punto de vista po-
sitivo coma negativo (isto €, un modelo ao que tender ou do que diferenciar-
se), co que a traducidn € en certa medida un exercicio mais relaxado. Pero ao
mesmo tempo isto trae consigo unha situaciéon de desamparo notabel, sobre
todo no que respecta 4 busca de solucidns a problemas especificos. Posto que
supofio que isto € o mdis importante da mifia experiencia como tradutor, pasa-
rei a explicar con brevidade os problemas mdis importantes:

1. A cuestion dialectal.

Finlandia € un pais cunha superficie case tan grande como a de Espaiia e
con algo madis de catro milléns de habitantes, co que unha das stas caracteris-
ticas mais importantes é o espallamento da poboacién e a falta de continuidade
xeo-lingiifstica, debido ao feito de ter durante varios séculos unha rede viaria
deficitaria. Esta situacion produciu unha forte dialectalizacion, que se reflicte
na novela de Paasilinna especialmente a través de Naska Mosnikoff, a vella
koltta®. Naska non s6 fala cuns trazos dialectais moi concretos, senén que a
isto simaselle a sia condicién de nonaxenaria, o que fai que as stias expresions
sexan a middo arcaizantes. Para conservar as caracteristicas especificas da stia
fala e axudar 4 sda caracterizacion como ancid, decidin darlle acento das Rias
Baixas, a cabalo entre O Grove e Marin, posto que foneticamente é quizais o
que mellor se diferencia da normativa. Tamén sacrifiquei a mitdo a literalidade
de determinadas expresidns para por na sia boca frases recorrentes de calquera
seflora maior da aldea, coa fin de fortalecer esa imaxe de avoa bondadosa € un
pouco féra de lugar que calquera lector galego pode ter.

2. A toponimia.

Este € quiza un dos meirandes problemas cos que se ten que enfrontar cal-
quera tradutor do finlandés. A grande maioria dos topénimos do pais nérdico
son nomes relacionados con accidentes xeogréficos, pero o seu significado é
completamente transparente, ao contrario do que ocorre por exemplo na Gali-
za, onde ninguén recofiece O Grove como ‘a fortificacién do cabo’ ou Liméns
como ‘o porto’. Logo, & hora de traducir do finlandés para outra lingua é preci-
so adoptar unha posicién, ben sexa a de verquer 4 lingua de destino todos os to-
pénimos “transparentes”, ben deixar todos en finlandés, ou ben quedar a caba-
lo entre as dias posturas, que foi o que eu escollin. Esta decision estd motivada
pola funcién descritiva que tefien os topénimos finlandeses en determinados
momentos. Por exemplo, os protagonistas da novela pasan todo un inverno
nun sitio chamado Kuopsuvaara, que traducin como ‘o outeiro de Kuopsu’,
porque saber que se trata dun outeiro € ttil para o proceso de construciéon dos

3 Os kolttas son lapéns ortodoxos que vivian na actual Laponia rusa, e que foron evacu-
ados a territorio finlandés durante a Segunda Guerra Mundial.

lugares por parte do lector. Moitas das situaciéns da novela ocorren nunha
zona chamada Juha-Vainaan Maa (‘a terra do defunto Juha’); decidin traducir
o topénimo por unha suxestién do editor, Moisés Rodriguez Barcia, porque
nun momento se fai referencia a dito topénimo en relacién cun enterramento.
Porén, hai outros topénimos que non traducin, como por exemplo Joensuu (‘a
boca do rio’), posto que o seu significado non € relevante para a narracién e a
conservacién dos topénimos na lingua orixinal é importante para que o lector
sitie a narracién nun pais determinado. Polo tanto, pédense diferenciar tres
tipos de topénimos na mifia traducién, sempre en funcién da importancia do
seu significado para a comprensién completa do texto:

a) Topénimos que non se traducen: Rovaniemi, Joensuu, Pulju, Hel-
sinki, etc.

b) Topénimos que se traducen completamente: Juha-Vainaan Maa
(‘terra do defunto Juha’)

¢) Topénimos que se traducen parcialmente (sé un dos membros do
composto): Kuopsuvaara (‘Outeiro de Kuopsu’), Pallastunturi
(‘Monte Pallas’).

3. Cuestiéns de sintaxe e estilo.

O finlandés € unha lingua extremadamente distinta 4 maioria das linguas
occidentais, posto que non ten raiz indoeuropea, senén finougra (finlandés,
estonio, lapén, hingaro, etc.). Unha das stias caracteristicas mais importantes
¢ a sintaxe sinxela*, compensada por unha morfoloxia moi complexa. A esta
sinxeleza na estrutura oracional hai que sumarlle o estilo de Paasilinna, caren-
te de grandes alardes retéricos e caracterizado pola claridade. Un excesivo
achegamento 4 sintaxe orixinal do texto traerfa como consecuencia un texto
truncado, baseado en frases curtas separadas por puntos que para un falante de
lingua romance resulta monétono e incémodo de ler. Por tanto na mifia tradu-
cion hai un alto grao de reelaboracién da sintaxe baseada na amplificacién dos
periodos sinticticos e a omisién do suxeito, encamifiada sempre 4 busca dun
galego paralelo ao finlandés de Paasilinna desde a perspectiva do receptor do
texto, xa que o que na lingua de orixe pode ser habitual ou coloquial non o é
na lingua de destino.

Consideracions finais.
As directrices que rexen a mifia traducion de O bosque dos raposos afor-
cados e que serven para comprender as mifias escollas ao acharme ante os

4 En canto 4 omision do suxeito hai que dicir que en determinadas pasaxes do libro, a presen-
za dos nomes propios dos protagonistas esta reducida até o 20%, xa que a reiteracion dos
mesmos non ¢é elegante no galego desde un punto de vista estilistico pero € unha caracteris-
tica propia da lingua finlandesa.

problemas da toponimia, a dialectalizacién ou a sintaxe, son aquelas que tefien
que ver coa anélise dos receptores do texto orixinal e do texto traducido. Neste
sentido, unha obra non existe en si mesma, sendén como integrante dun sistema
no que se ven envoltos toda clase de factores, entre os que se inclien os lec-
tores potenciais. Ainda que a mifia formacién como tradutor depende en boa
medida dos meus estudos de Filoloxia Clasica, onde se tende 4 literalidade e ao
respecto mais absoluto polo texto orixinal (que desemboca no fracaso comuni-
cativo das traducions), o meu traballo co texto de Paasilinna supuxo mais ben
a busca da literalidade a través da transformacién. Para isto a primeira parte do
traballo foi a de recibir o texto orixinal e comprendelo como lector de literatura
finlandesa, para mais adiante reescribilo en galego e conservar na medida do
posibel ese tipo de recepcion, posto que a distancia entre as ddas linguas fai
necesario un alto nivel de reelaboracién do texto se o que se pretende é con-
servar a dimensidn significativa do mesmo e facer notar o grao de similitude
entre unha e outra cultura.

